
Bitartekoak «eskasak» direla esan diote Gasteizko gizarte eragileek Udalari 

Anakoz amenabar - GASTEIZ 

Gasteizen Euskara Biziberritzeko Planaren txostena ezagutarazi zuen atzo Udal Gobernuak. Eskaintza, bitarteko ekonomiko edota sentsibilizazioa moduko alorretan gabeziak daudela erakusten du dokumentuak. Hala, urtea amaitu aurretik, alderdien artean ado jartzea lortu nahi du PPk ekimena aurrera atera ahal izateko. 

Hainbat gizarte eragilek osatutako sei lan talde aritu dira hezkuntza, hedabideak, enpresa edota kultura esparruko beharrak aztertzen. Azterlanaren arabera, Udalak sektore guztietan sustatu behar du euskara; «herri erakundeak hizkuntza normalizazioan erreferente izan behar duelako». Eragileek giza baliabide eta bitarteko ekonomikoak eskatu dituzte, elkarteek euskara bermatzeko bezain beste ez dutelako. 
